
పంబులు నధికబలంబులు నైనయీయస్త్రంబులు శస్త్రంబులు నాదిగాఁ గల

ముఖ్యసాధనంబులు పరిగ్రహింపు మనుచుఁ బ్రాఙ్ముఖుం డై శుచియై మునివరుం

డు సంప్రీతితో దేవదానవులకు దుర్లభంబు లైనదివ్యాస్త్రంబులు రామునకు

నొసంగ నవ్విశ్వామిత్రుం డిచ్చినయస్త్రశస్త్రంబులు రామచంద్రుం గొలిచి

ప్రాంజలు లగుచుఁ బ్రియవాక్యంబుల నేము నీకింకరులము మమ్ముం బరిగ్రహింపుము

నీమనోవృత్తి వర్తించెద మనిన రామచంద్రుండు సంతోషించి యవుంగాక యని

విశ్వామిత్రునకు నభివందనంబు సేసి యయ్యస్త్రశస్త్రంబులు పరిగ్రహించి గమ

నోద్యుక్తులై పోవుచు రాఘవుండు మునీంద్రా మీయనుగ్రహంబున సురలకు

దనుజులకు దుర్ధర్షంబు లైనయస్త్రశస్త్రంబులు గలిగె వీని నుపసంహరించు తె

ఱంగు లెఱుంగవలయు ననిన విశ్వామిత్రుండు శుచిభూతుం డై యుపసంహార

క్రమంబు లెఱింగించి సత్యవంతంబును సత్యకీర్తియు దృష్టియు రభసముం బ్రతి

హారతరంబును బరాఙ్ముఖంబు నవాఙ్ముఖంబును లక్ష్యాక్షివిషమంబును దృఢనా

భంబు ననునాభంబును దశాక్షంబును శతవక్త్రంబును దశశీర్షంబును శతోద

రంబును బద్మనాభంబును మహానాభంబును సునాభంబును దుందునాభంబును

జ్యోతియుఁ గృతంబును నైరాశ్యంబును విమలంబును యాగంధరంబును వినిద్రం

బును మత్తంబును బ్రశమనంబును సార్చిమాలియు ధృతిమాలియు వృత్తిమంతం

బును బితృసౌమనమ్ములును విధుతంబును సుకరంబు నుగరవీరకరటియును ధనధా

న్యంబులును గామరూపంబును గామరుజయు మోహనంబు నావరణంబు జృంభ

కంబు సర్వనాభంబు సంధానంబు వరణంబు నను భృశాశ్వతనయులం గామరూ

పంబులు గలయీయస్త్రంబులం బరిగ్రహింపు మందుఁ గొన్ని దివ్యభాస్వరదేహం

బులు మూ ర్తిమంతంబులు శుభప్రదంబులుఁ గొన్ని యంగారసదృశంబులుఁ గొ

న్ని ధూమసదృశంబులుఁ గొన్ని చంద్రార్కసదృశంబులు నని యమ్ముని యిచ్చుట

యు నవి కృతాంజలు లగుచు మునీంద్రశిష్యుం డైనరాఘవుం గనుంగొని రఘు

వరా నీ కేమి సేయుదు మనిన రాఘవుం డి ట్లనియె.

	క.	
ఎప్పుడు మిము నేఁ దలఁచెద, నప్పుడ యేతెంచి నాకు నభిమతసిద్ధుల్

చొప్పడఁ జేయుఁడు పొం డన, నప్పలుకుల కలరి మ్రొక్కి యరిగెన్ వేడ్కన్.

	వ.	
తదనంతరంబ రాఘవుండు పయనమై పోవుచుండి ముందట నొక్కఘనశైలంబును

దాని కనతిదూరంబున మేఘసంకాశం బగువృక్షమండంబును బొడగని కౌశికుం

జూచి యి ట్లనియె.

వామనునిచరిత్రము

	క.	
వృక్షలతాకుంజంబులఁ, బక్షులబహునిస్వనముల భద్రద్విపహ

ర్యక్షాదిమృగంబులచే, నీక్షింపఁగ నొప్పుచున్న యీవన మరియన్.

	ఉ.	
ఎవ్వరియాశ్రమం బిచటి కెక్కడ నెప్పుడు యజ్ఞవిఘ్నముల్

		 ఈ పేజీలో చివరి మార్పు 25 మార్చి 2024న 20:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

